
Mamlakatimizda imkoniyati cheklangan va alohida yordamga muhtoj bo’lgan 

avlodni tarbiyalash uchun zarur shart-sharoitlarni yaratish, XXI – intellektual 

qadriyatlar ustuvorlik qiladigan asr ekanligini e’tiborga olgan holda Vatanimiz o’g’il 

va qizlarini har tomonlama barkamol shaxslar etib shakllantirish borasidagi keng 

ko’lamli chora-tadbirlarning komplekslari amalga oshirilmoqda. Mavjud ta’lim-

tarbiya tizimini tubdan isloh qolosh, uni zamon talablari darajasiga ko’tarish, milliy 

kadrlar tayyorlashning yangi tizimini barpo etish, kelajak uchun barkamol, salohiyatli 

avlodni tarbiyalash maqsadida O’zbekiston Respublikasi Prezidentining 2017-yil 7-

fevraldagi PF-4947-sonli 2017-2021 yillarda O’zbekiston Respublikasini 

rivojlantirishning Harakatlar Strategiyasida ”Aholini ijtimoiy himoya qilish, nogiron 

va aholining boshqa ehtiyojmand toifalarini Davlat tomonidan qo’llab-quvvatlash” ni 

kuchaytirishga alohida e’tibor berilishi muhim ahamiyat kasb etadi. Defektologlar 

uchun katta ahamiyatga ega bo’lgan “Nogironligi bo’lgan shaxslarni Davlat 

tomonidan qo’llab-quvvatlash tizimini tubdan takomillashtirish chora-tadbirlari 

to’g’risida”gi O’zbekiston Respublikasi Prezidentining 2017-yil 1-dekabrdagi PF-

5270-sonli farmoni va biz defektologlarning faoliyatiga tegishli bo’lgan boshqa 

me’yoriy-huquqiy hujjatlarda belgilangan vazifalarni hal etishda mutaxassis 

defektologlarninng muayyan darajada o’rni katta. 

O’zbekiston Respublikasi “Ta’lim to’g’risida’gi Qonunning 23-moddasiga 

binoan psixik va jismoniy muammolari bo’lgan bolalar va o’smirlarni ta’lim olishi 

hamda sog’ligini muhofaza qilish uchun qulay shart-sharoit yaratish maqsadida 

maxsus ta’lim muassasalari tashkil etilgan. 

Hozirgi kunda Respublikamizda alohida yordamga muhtoj bolalar va o’smirlar 

ta’limi, ularning nuqson turlari hamda uning darajalarini inobatga olgan holda 

maxsus ta’limning 8 yo’nalishi bo’yicha: 

1) Eshitish kamchiliklariga ega bo’lgan bolalar (kar, zaif eshituvchi bolalar, kech 

kar bo’lib qolgan bolalar); 

2) Ko’rish qobiliyatida kamchiligiga ega bo’lgan bolalar (ko’r, zaif ko’ruvchi 

bolalar); 

3) Aqli zaif bolalar; 

4) Og’ir nutqiy nuqsonlari bor bolalar; 

5) Harakat-tayanch a’zolarida kamchiliklari bo’lgan bolalar; 

6) Ruhiy rivojlanishi orqada qolgan bolalar; 

7) Rivojlanishida murakkab ko’p nuqsonli bolalar; 

8) Autizmli bolalar bilan olib boriladigan korreksion ta’lim tashkil etilgan. 

 O’zbekiston Respublikasi Prezidentining 2017-yil 1-avgustdagi F-5006-sonli 

farmoyishi bilan tashkil etilgan “Nogironligi bo’lgan shaxslarni Davlat tomonidan 

qo’llab-quvvatlash tizimini tubdan takomillashtirishga qaratilgan takliflarni 

tayyorlash bo’yicha komissiya” tomonidan nogironlikni barvaqt aniqlash va oldini 

olish, nogironligi bo’lgan shaxslarga tibbiy-ijtimoiy yordam ko’rsatish, ularni kasbga 

o’qitish va ishga joylashtirish sohasidagi ishlarning ahvoli kompleks va chuqur 

o’rganildi. Davlatimiz rahbari yosh avlod tarbiyasining birinchi va muhim bo’g’ini 

bo’lgan maktabgacha ta’lim tizimini rivojlantirishga alohida e’tibor qaratmoqda. 

2017-yil 16-avgust va 19-oktyabr kunlari bo’lib o’tgan yig’ilishlarda bu masala 

atroflicha muhokama qilingan edi. 2017-yil 30-sentyabrda Prezidentimiz tomonidan 

“Maktabgacha ta’lim tizimi boshqaruvini tubdan takomillashtirish chora-tadbirlari 

to’g’risida’gi farmoni hamda “O’zbekiston Respublikasi Maktabgacha ta’lim 

Vazirligi faoliyatini tashkil etish to’g’risida”gi qarori qabul qilindi. 

 Mamlakatimizda autizm muammosini hal etishda ushbu bolalar tomonidan 

atrof-muhitni qay darajada idrok etilishini o’rganmay turib, ularning kuchli tomonlari 

va zaif jihatlarini, boshqacha aytganda, muammolarini aniqlay olmaymiz. Autizmli 

bolalarning hayoti davomida duch kelayotgan sensor, ijtimoiy va emotsional 

qiyinchiliklari axborotlarni idrok qilishdagi individual o’ziga xosliklari bilan 

bog’liqdir. Bolalar autizmi turli shakllarda, aqliy va nutqiy rivojlanishning turli 

darajalarida namoyon bo’ladi, shu sababli autik bolalarni maxsus va umumta’lim 

maktabgacha ta’lim tashkilotlarida, yordamchi maktablarda uchratish mumkin. 

Hamma joylarda bunday bolalar boshqa odamlar bilan o’zaro aloqa qilishda, 

muloqotda, ijtimoiy moslashishida juda katta qiyinchiliklarga duch keladilar. O’z 

vaqtida tashxis qilinmaslik va tegishli yordamning, atrofdagilarning xayrixohligi va 

to’g’ri qo’llab-quvvatlashining mavjud emasligi tufayli autik bolalarning ko’p qismi 

“ta’limga qobiliyatli emas” deb topiladi va ijtimoiy jihatdan moslashmaydi. Ba’zi 

ma’lumotlarning ko’rsatishicha, autizmli bolalarda ko’pgina hollarda aloqa qilishning 

buzilishi mutizm ko’rinishida namoyon bo’ladi. Bunday bolalar bilan ishlash 

davomida ularning sensor impulslarini qayta ishlashi haqidagi bilimlarni to’plashimiz 

va ularga yordam qo’lini cho’zishmiz uchun kerak bo’ladigan vosita va usullarni 

topishimiz darkor. 

Autizmli bola bilan ish olib borishda oila jamoasi markaz hisoblanadi. Oilaning 

pozitsiyasi faol bo’lmasa, uning yaqinlari faqatgina passiv-achinish pozitsiyasida 

bo’lsa bunday bolaga yordam berish qiyin bo’ladi. Autizmli bolaning bir butun 

rivojlanishi buzilga va uni to’g’ri yo’lga solish uchun uning butun hayotini maxsus 

tashkil etish lozim, maishiy odatlarning barcha mayda tomonlari ham e’tiborga 

olinishi kerak. Ayniqsa, autizmli bolaning yaqinlarini doimiy hissiy qo’llab-

quvvatlashi va ularning bola bilan birgalikdagi intilishlari muhimdir. Autizmli 

bolaning korreksiyasi – bu hatto davolov rivojlantiruvchi ta’lim, alohida psixik 

doiralar, muammolar, funksiyalar (idrok, motorika, tafakkur yoki nutq) ustida ishlash 

emas, balki davolovchi tarbiya - bola bilan birgalikda kundalik hayotni asta-sekin 

anglash, uni o’zaro harakatini faollashtirishga undash, bu faollik amalga oshiriladigan 

hayotning shakllarini egallashga yordam berishdir.  

Hozirgi kunda butun dunyoda alohida yordamga muhtoj bolalarni o’rganish, 

ulardagi nuqsonlarning kelib chiqish sabablari, rivojlanishi, ularning oldini olish, 

maxsus yordamga muhtoj bolalarga ta’lim-tarbiya berish, ulardagi nuqsonlarni tibbiy-

psixologik-pedagogik korreksiyalash bo’yicha olib borilgan ishlar sanoqlidir. 

AQSHda 1996-2007 yillarda bolalar autizmi mustaqil nuqson sifatida ancha ko’p 

miqdorda hisobga olindi. Butun dunyo olimlari autizmga chalingan shaxslarni asosan 

4ta guruhga bo’lib o’rganishmoqda:  

1-guruh: Ilk yoshdagi bolalar autizmi (2 yoshgacha bo’lgan bolalar) 

2-guruh: Bolalar autizmi (2-11 yoshdagi bolalar) 

3-guruh: O’smirlar autizmi (11-18 yoshdagi bolalar) 

4-guruh: Kattalar autizmi. 

 Sensor axborotlatni qayta ishlash buzilishining ko’pgina simptomlari autizmda 

xarakterlanadi. Atrof-muhit bilan o’zaro aloqada autizmli bolalar sezilarli darajada 

qiyinchiliklarga duch kelishadi. Autizmli bolalarning intellektual rivojlanish 

imkoniyatlari turlichadir: intellektual jaroyonlarni aqli zaifligidan to psixik 

rivojlanishni yengil orqada qolishi hamda qaysidir iste’dod qobiliyatining o’ziga xos 

ko’rinishini rivojlanishidir. 

Ma’lumotlarga ko’ra hozirda dunyodagi har 88ta bolaning birida autizm 

kuzatilishi mumkin.  

So’nggi 3yil davomida O’zbekistonda bu ko’rsatkich 20 foizga ko’paygan. 

Autizmli bolalarni korreksiyalash bo’yicha O’zbekistonda birinchi xususiy 

“Shukrona Ta’lim” maktabi 2018-yilning sentyabr oyida o’z faoliyatini yuritishni 

boshlagan. Ushbu maktabda autizm tashxisli bolalarga oligofrenopedagogika va 

korreksion pedagogikadan tashqari, butun dunyo tan olgan “Xulq-atvorning amaliy 

tahliliy metodikasi” – ABA (Applied Behavior Analysis) terapiyasi yo’nalishi 

bo’yicha ishlar, amaliy mashg’ulotlar olib boriladi. Bunda mutaxassislar muloqotga 

kira olmaydigan bolalar bilan Peks terapiya yordamida mashg’ulotlar olib borishadi. 

Autizm bu kasallik emas, balkim bu ruhiy holat. U insonning umrining oxirigacha 

saqlanib qoladi, biz mutaxassislar autizmli bolalarni tibbiy-psixologik-pedagogik 

jihatdan jamiyat hayotiga moslashtiramiz.  

Autizmli bolalarning individual xususiyatlaridan kelib chiqqan holda, kompleks 

ta’sir jarayonlarini – terapiyalarni olib boramiz: a) guitensiz dieta; b) 

26 Mart 2020 yil "O'zbekistonda ilm-fan va ta'lim" konferensiyasi

"Oriental Art and Culture" ilmiy-metodik jurnali 141


